OLKETA PIKSA | OLKETA CARD WEA JOIN TUGETA

Nomata David No
Garem Staka Samting
for Faet, Hem No Fraet

Waswe, iu rememberim hu nao 1 Samuel
chapter 17 story abaotem? Trae for joinim piksa
bilong man long Bible witim piksa wea join witim
story bilong hem. Andanit long each piksa hem
garem samfala toktok wea helpem iu savve
which piksa nao join witim hem.

FIRST SAMTING

Katemaot olketa card and tanem mekem iu
lukim baksaed bilong each piksa nomoa. Then
laenem olketa card, olsem piksa long daon
showim.

MEK-TU SAMTING

Tanem tufala card mekem iu lukim piksa. Sapos
wanfala card showim piksa long man long Bible
and nara card showim piksa wea join witim story
bilong hem, then iu savve keepim tufala card hia.
Sapos tufala piksa no join tugeta, tanem tufala
piksa hia and traem moa.

MEK-THRI SAMTING
Taem iu joinim each card finis, game hem finis nao.

INIATO4

» TRAEM DISWAN: Comparem olketa weapon
wea Goliath iusim wea 1 Samuel 17:6, 7
storyim witim olketa weapon wea David iuism
wea 1 Samuel 17:50 storyim. Why nao David
savve hem bae win?—Isaiah 41:12, 13.

SAUL

TINGIM DISWAN: Mi givim diswan
long David, bat hem les for iusim.

GOLIATH

TINGIM DISWAN: Hem nao
weapon wea killim mi dae.

KALEKO FOR FAET

(1 Samuel 17:38, 39)

ELIAB

TINGIM DISWAN: Mi tok strong
long brata bilong mi bikos hem go
from olketa hia.

